ԱՄՓՈՓԱԹԵՐԹ
«Աղետների հանդեպ դիմակայուն ենթակառուցվածքների միավորում» կանոնադրության
 վերաբերյալ ստացված առաջարկների 

	ՀՀ արդարադատության նախարարություն


	07.03.2025թ․

	
	N///9991-2025

	Կանոնադրությունը չի պարունակում օրենքին հակասող, օրենքի փոփոխություն կամ նոր օրենքի ընդունում նախատեսող նորմեր։
Միևնույն ժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Կանոնադրությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է

	ՀՀ ֆինանսների նախարարություն

	03.03.2025թ․

	
	№ 01/5-2/4493-2025

	«Աղետների հանդեպ դիմակայուն ենթակառուցվածքների միավորում»կանոնադրության  8-րդ և 9-րդ հոդվածները կարող են հանգեցնել ՀՀ պետական բյուջեի ծախսերի ավելացման։
	Ընդունվել է ի գիտություն

	ՀՀ արտաքին գործերի նախարարություն 
	18․03․2025թ․

	
	№ 1111/14635-25

	«Աղետների հանդեպ դիմակայուն ենթակառուցվածքի կոալիցիա» (Coalition for Disaster Resilient Infrastructure/CDRI) կազմակերպությունը հիմնադրվել է 2019թ. Հնդկաստանի վարչապետ Շրի Նարենդրա Մոդիի կողմից և այսօր արդեն ունի 42 անդամ պետություն, 7 միջազգային և տարածաշրջանային կազմակերպություն, այդ թվում՝ ՄԱԶԾ, ԵՄ և այլն: 
CDRI հիմնական առաքելությունն է կլիմայի փոփոխության և աղետների կանխարգելման դիմակայության ուժեղացմանն ուղղված նոր և գոյություն ունեցող ենթակառուցվածքների զարգացումն ու կատարելագործումը: Կոալիցիան գործում է որպես համապարփակ ու բազմակողմ հարթակ` երկրների կառավարությունների առաջնորդող դերակատարմամբ և հնարավորություն է տալիս բարելավելու անդամ երկրներում գործող ենթակառուցվածքային համակարգերը: 
Կազմակերպությանը ՀՀ անդամակցությունը համահունչ է Աղետների ռիսկի կառավարման 2023-2030թթ. ռազմավարությամբ սահմանված (Կառավարության 2023թ. հոկտեմբերի 5-ի 1717-Լ որոշում) գերակա ուղղություններին։
Կազմակերպության գործունեությունն ուղղված է ՄԱԿ-ի Կայուն զարգացման նպատակներին աջակցելուն, Աղետների ռիսկի նվազեցման Սենդայի 2015-2030թթ. շրջանակային ծրագրից բխող միջոցառումների իրականացմանը և Փարիզյան համաձայնագրով ամրագրված դրույթների պատշաճ կատարմանը։
CDRI-ին անդամակցելը կնպաստի  կլիմայի փոփոխության և աղետների կանխարգելման դիմակայության ուժեղացմանը, ենթակառուցվածքների զարգացմանն ու կատարելագործմանը, աղետների ռիսկերի կառավարման քաղաքականության մշակմանը, արդյունավետ համագործակցության մեխանիզմների ներդրմանը, փորձի փոխանակմանը, փորձագիտական աջակցությանը, կարողությունների զարգացմանը, վերջին քսանամյակում  Հայաստանի Հանրապետության տարածքում հիդրոօդերևութաբանական վտանգավոր երևույթների կտրուկ աճի միտումների կանխատեսման ու նվազեցման գործընթացներին:
Միավորմանն անդամակցելու պարտադիր անդամավճար առկա չէ:
Կազմակերպությանն անդամակցելու համար անհրաժեշտ է հաստատել դրա կանոնադրությունը և պաշտոնական նամակի միջոցով անդամակցության հայտ ներկայացնել կազմակերպության ղեկավարների խորհրդի համանախագահներին կամ գլխավոր տնօրենին: Ղեկավարների խորհուրդը կքննարկի հայտը և կառավարման խորհրդի կողմից հաստատվելուց հետո կազմակերպության քարտուղարությունը կհրապարակի անդամակցության նամակը: 
Հաշվի առնելով վերոգրյալը՝ «Աղետների հանդեպ դիմակայուն ենթակառուցվածքի կոալիցիայի» կանոնադրության վավերացումը կամ հաստատումը Հայաստանի Հանրապետության վարած արտաքին քաղաքականության տեսանկյունից համարում է նպատակահարմար:
	Ընդունվել է

	ՀՀ տարածքային կառավարման և ենթակառուցվածքների նախարարություն 
	17․02․2025թ․

	
	   № ԴԽ//5371-2025

	«Աղետների հանդեպ դիմակայուն ենթակառուցվածքների միավորում» կանոնադրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	ՀՀ շրջակա միջավայրի նախարարություն
	07.03.2025թ.

	
	№ 1/08.5/2623

	«Աղետների հանդեպ դիմակայուն ենթակառուցվածքների միավորում» կանոնադրության վավերացման /դրան միանալու/ վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է



